
FAASOLOGA MATAUPU VASEGA AMATA 2018  
 

MANATU AOAO O  LE TAUSAGA:   IA AôOAôO IA LE TAMA E TUSA MA 

ONA ALA  
 

MANATU TAôIALA O IANUARI &  FEPUARI:  E TǔUA MEA NA FAIA E LE 

ATUA  

(Upu Faamau Salamo 24:1a) 

Ianuari  

28 
 

Na faia e le Atua le lagi ma le lalolagi 

 
Kenese 1:1-27 

 
Fepuari 

(Aso Sa o Tupulaga)  

04 O le La, Masina ma Fetu Kenese 1:14-19 

11 Na faia e le Atua Uluaôi Tagata Kenese 2:7 

18 O Uluaôi Fanau o le Lalolagi Kenese 4:1-2 

25 O le Matagi po o le Savili Kenese 3:8/Kenese8:1 

 

 

 
MANATU TAôIALA O MATI:  E LELEI  IESU 

(Upu Faamau Salamo 107:1) 
 
 

04 Ua Faôaosoosoina Iesu i le vao Mataio 4:1-11 

11 Ua feiloai Iesu ma Simona Peteru ma Aneterea Mataio 4:18-20 

18 Ua aôoaôo Iesu i tagata Mataio 5:1-12 

25 O le malaga Faa-Tupu a Iesu Mareko 11:1-10 

 (Aso Sa Laupama)  

 

 

 
MANATU TAôIALA O APERILA:  O IESU LE FAôAOLA 

(Upu Faamau Ioane 14:6) 
 
 

01 Ua Toetu Iesu Mataio 4:1-11 

 
08 

(Aso Sa Toetu) 

Ua lototele uo a Iesu 
 

Ioane 20:19-23 

15 Iesu le Vine moni Ioane 15:1-11 

22 O Iesu le fomai sili Mareko 8:22-26 

29 O Iesu le auauna Mataio 20:20-28 



 MANATU TAôIALA O ME:  O TINA  FAAMAONI  

(Upu Faamau Faataoto 31:10) 
 
 

06 O Eseta le masiofo Eseta 2:15-17 

13 Maria le tinǕ o Iesu Luka 1:26-34 

 
20 

(Aso Sa TinǕ) 

Malologa o le Fonotele i Malua 

 

 

 
MANATU TAôIALA O IUNI:  O LE Vǔ MA TAGATA  

(Upu Faamau Ioane 15:12) 
 
 

03 O le Tulafono e Lima (5) Esoto 20:12 

10 O le Taitai-Au alofa Mataio 8:1-13 

17 Ua agalelei Aperaamo i Agelu Kenese 18:1-10 

24 Ua maua Iesu i le malumalu/ Falesa Luka 2:41-47 

 

 
MANATU TAôIALA O IULAI:  SUIGA MO LE LELEI  

(Upu Faamau Salamo 1:1a) 
 
 

01 Ua suia le olaga o Saulo Galuega 9:1-6 

08 Ua fafaga e le Atua Isaraelu Esoto 16:1-32 

15 O Soôo o Iesu Mataio 10:1-8 

22 Nepukanesa le Tupu o Papelonia Tanielu 4:28-34 

29 E alofa Iesu i tamaiti Mareko 10:13-16 

 
MANATU TAôIALA O AOKUSO: TALIA FAUTUAGA AOGA  

(Upu Faamau Efeso 6:1) 

 
05 Ua tautala le asini a Palaamo Numera 22:22-34 



12 O Paulo ma Onesemo Filemoni 11 

 
19 

(Aso Sa o Tama) 

Ua Fautua Mose ia Farao 
 

Esoto 5:1b 

26 O Loi ma Eunike 2 Timoteo 1:5 

 
MANATU TAôIALA O SETEMA:  IA ILOA ONA OLA  FAAFETAI  

(Upu Faamau Salamo 107:1) 
 
 

02 Vivii ma Faafetai le tagata Lepela ia Iesu Luka 17:11-19 

 (Aso Sa Talalelei)  

09 Ua toe savali le tagata pipili Galuega 3:1-10 

16 Ua salamǾ Iona Iona 2:1-10 

23 Ua valaau le tauaso ia Iesu Luka 18:35-43 

30 Ua pepese Isaraelu i le Atua Esoto 15:1-5 

 
MANATU TAôIALA O OKETOPA:  FAATINO LE ALOFA  

(Upu Faamau Mataio 5:7) 
 
 

07, 14, 21 Tapenaga & Malologa o le Lotu Tamaiti  

28 Ua alofa Esau ia Iakopo Kenese 33:1-11 

 

 

 
MANATU TAôIALA O NOVEMA:  IA ILOA ONA FAAMAGALO  ATU 

(Upu Faamau Ioane 15:12) 
 
 

04 Ua faamagalo e le Atua ia Tavita 2 Samuelu 12:10-14 

11 O le tupu ma lana auauna Mataio 18:21-25 

18 Ua faamagaloina e Iesu le fafine agasala Luka 7:36-50 

25 Ua faamagalo atu Iosefa i ona uso Kenese 45:1-5 

 

 

 

MANATU TAôIALA O TESEMA:  FAAFETAI I LE ATUA   

 

MEAALOFA  

(Upu Faamau Isaia 9:6a) 
 
 

02 Ua logo mai le tala i le Tupu Isaia 9:6 

09 Ia faafetai mo le pepe o Iesu Luka 2:8-20 

16 Ia faafetai mo meaalofa Mataio 2:11 

 
............................................................... 

 

 

 
MANATU TAIALA IANUARI MA FEPUARI:  E TǔUA MEA NA FAIA E LE ATUA 
 

Ua filifilia lenei manatu taiala e taôimua ai mataupu o le Vasega Amata i lenei tausaga. O le 



faavae o le ola tuputupu aôe o fanau laiti a le Ekalesia, ia malamalama i le tǕua o mea na faia e le 

Atua i le amataga. 

ASO SA: 28 IANUARI  2018 
 

MATAUPU:  NA FAIA E LE ATUA LE LAGI MA LE  LALOLAGI.  

(ASO SA TUPULAGA)  

 
SINI:  Ia aôoaôo le vasega ia iloa, na faia e le Atua le lagi ma le lalolagi i 

le amataga. 

UPU FAAMAU:  Salamo 24:1a 
 

ñO le lalolagi ma mea ua tumu ai o a le Alii ia.ò 
 

TUSI FAITAU:  Kenese 1:1-27 (mo le 

faiaoga) Kenese 1:1 (mo le 

vasega) 

 
ñNa faia e le Atua le lagi ma le lalolagi i le amataga.ò 

 

FESOASOANI MO FAIAOGA:  

E ono aso sa fai ai e le Atua mea uma i le lalolagi. 

 
O le aso muamua: O le malamalama 

O le aso lona lua: O le vanimonimo, po o le savili 
 

O le aso lona tolu: Na faapotopoto ese ai le suǕsami, ia iloa ai le eleele mǕtȊtȊ. 

O le aso lona fa: O le la, masina ma fetu, e faatonu ai aso, ma masina ma tausaga. 

O le aso lona lima: O iôa eseese o le sami ma manufelelei 

O le aso lona ono: O mea fetolofi ma manu vaefa, atoa ma le tagata. 

 
GALUEGA FAATINO:  

 
Valivaliga Ata: Ia fai ni kopi o le ata ua saunia e tufa i le vasega e galulue ai. 

UPU FAAMAU:  Ia tauloto e le fanau le upu faamau ua saunia. (Salamo 24:1a) 

PESE:  
Faafetai mo le lalolagi 

Faafetai mo mea ai 

Faafetai mo manu tausani 

Le Atua ua faafetai. AMENE 
 

AôOAôOGA: 
 

1. Na faia e le Atua le lagi ma le lalolagi. 

2. E tauǕ mea na faia e le Atua. 
 

TATALO:  
 

Faafetai le Atua mo le lalolagi na e faia, lenei ua matou ola fiafia ai. AMENE. 

 

 
NA FAIA E LE ATUA L E LAGI MA LE LALOLAGI  

 



 
 



ASO SA: 04 FEPUARI 2018 
 

MATAUPU:  O LE LA, MASINA MA  FETU. 

 
SINI:  Ia aôoaôo le vasega ia iloa, na faia e le Atua le la, masina ma fetu. 

 

UPU FAAMAU:  Salamo 27:1a 
 

ñO le Alii, o loôu malamalama ia, ma loôu olataga; o ai ea se ou 

te fefe ai? 

TUSI FAITAU:  Kenese 1:14-19 (mo le 

faiaoga) Kenese 1:16

 (mo le vasega) 

 
ñOna faia lea e le Atua o malamalama tetele e lua; o le 

malamalama tele e pule i le ao, a o le malamalama itiiti e pule i le 

po; ua na faia foi fetu.ò 

 
FESOASOANI MO FAIAOGA:  

 
Ua fetalai mai le Atua, ia i ai i le vanimonimo o le lagi o mea e malamalama aôi, e iloga ai le ao 

ma le po; ia fai foi ma faailoga, ma tau, ma aso, ma tausaga. Ma ia fai ma mea e malamalama ai 

le lalolagi, ma ua faapena lava ona fai. 

 
Ua fai e le Atua malamalama tetele e lua, o le malamalama tele e pule i le ao, o le la lea. A o le 

malamalama ititi e pule i le po, o le masina lea. Ua ia faia foi ma fetu e pupula feilafi mai i le lagi 

i le po. 

 
Ua tuu ai e le Atua i le va nimonimo o le lagi e faamalamalama ai le lalolagi, e pule foi i le ao ma 

le po, ma ia iloa ai foi le malamalama ma le pouliuli. 

 
O lona fa o aso na faia ai e le Atua le la, masina ma fetu. 

 
UIGA O UPU:  

Faatusa: - foliga 

 
GALUEGA FAATINO:  

 

1. Faatino le tala: Ia faatino e le vasega le tala. 

2. UPU FAAMAU:  Ia tauloto e le fanau le upu faamau ua tauôa i luga. 

(Salamo 27:1a) 



PESE: Na faia e le Atua i tatou uma. 

 

 
AôOAôOGA: 

 

1. Na faia e le Atua tagata i lona faatusa paia 

2. Ia tatou foliga i le Atua i la tatou amio. 
 

TATALO:  
 

Faafetai le Atua ua e faia i matou ina ia foliga i lau Afio. AMENE 

 

 

LA, MASINA MA FETU  
 



ASO SA: 11 FEPUARI 2018 
 

MATAUPU:  NA FAIA E LE ATUA LE ULUAôI TAGATA.  

 
SINI:  Ia aôoaôo le vasega ia malamalama na faia e le Atua le tagata i lona 

faatusa paia, mai le efuefu o le eleele. 

TUSI FAITAU:  Kenese 2:7 

 
ñOna faia lea e le Alii le Atua o le tagata i le efuefu o le eleele, ma 

ua mǕnava i ona pogaiisu o le mǕnava ola; ona avea ai lea o le 

tagata ma tagata ola.ò 

 
FESOASOANI MO FAIAOGA  

 
O le aso ono, na faia ai e le Atua le tagata. Ua uma ona faia o mea o le foafoaga i le lalolagi, ona 

fetalai lea o le Atua e faapea; ñIna tatou faia ia o le tagata i lo tatou faatusa, ia foliga ia i tatou;ò 

ua ia faia le tagata i lona faatusa paia. O lona uiga, o le amio ia lelei e pei o le usitai, faamagalo, 

faamaoni, loto maualalo, ma le alofa i soo se isi e pei ona faôaalia i le soifuaga o Iesu. O foliga 

vaaia ia e le gata i le tino, a o le amio atoa ma le agaga, o le faatusa paia lena sa faia ai i tatou. 

 
O le efuefu o le eleele sa faia ai le tagata e le Atua i lona faatusa, ma ua manava i totonu o 

pogaiisu le manava ola, ma ua avea ai loa ma tagata ola. 

 
UIGA O UPU:  

Faatusa: - foliga 

 
GALUEGA FAATINO:  

 

Á Faatino le tala: Ia faatino e le vasega le tala. 
 

PESE: 
 

Á Na faia e le Atua i tatou uma 
 

AôOAôOGA: 

1. Na faia e le Atua tagata i lona faatusa paia 

2. Ia tatou foliga i le Atua i la tatou amio. 
 

TATALO:  
 

Faafetai le Atua ua e faia i matou ina ia foliga i lau Afio. AMENE 

 



O ULUAôI TAGATA 



ATAMU MA  EVA 

 



 

ASO SA: 18 FEPUARI 2018 
 

MATAUPU:  O ULUAôI FANAU O LE LALOLAGI 

 
SINI:  Ia aôoaôo le vasega ia malamalama o le fanau a Atamu ma Eva, o 

uluai fanau ia o le lalolagi. 

TUSI FAITAU:  Kenese 4:1-2 (mo le 

faiaoga) Kenese 4:1-2 (mo 

le vasega) 

 
ñUa iloa e Atamu lana avǕ o Eva; ona to ai lea o ia, ona fanau 

mai lea e ia o Kaino, ua ia faapea ane foi, Ua ou maua le tagata 

mai i le Alii. Ua toe fanau mai foi e ia o lona uso o Apelu. O Apelu 

foi, o lǛ leoleo mamoe o ia; a o Kaino, o le galue fanua ia.ò 

 
FESOASOANI MO FAIAOGA  

 
Sa nonofo pea ma le fiafia Atamu ma Eva i le faatoaga i Etena, ona fanau ai lea e Eva o lana 

tama ulumatua, ua ia faapea ane foi, ñUa ou maua le tagata mai le Alii,ò ma ua faaigoa ia te ia o 

Kaino. O lona uiga, o maua.Ua toe fanau e Eva lana tama lona lua, ona faaigoa lea ia te ia o 

Apelu. O Kaino ma Apelu, e uso i lǕua. 

 
Sa tuputupu aôe Kaino ma iloa ai, o ia o se tagata e fiafia e galue i le fanua, ma o ia o se tagata 

faifaôatoaga. Sa galue i le totǾina ma le vaaia lelei o laau uma e fua mai, ina ia maua ni fua lelei 

mo le tausiga o le aiga. O Apelu, na ola aôe ma fiafia i le tausiga o le lafumanu, po o le leoleo 

mamoe. Sa ia vaaia lelei ma tausi faalelei manu uma o lana lafu, ina ia pepeti ma faôaaogǕ i le 

tausiga o le aiga. 

 
O Kaino ma Apelu, o le uluaôi fanau lea i le lalolagi, na fananau mai iǕ Atamu ma Eva, o uluaôi 

matua o le lalolagi. 

 
GALUEGA FAATINO:  

 

1. FESILI MA TALI:  O fesili ma tali e tuliloa ai le Mataupu. 

 
a. O ai igoa o uluaôi fanau o le lalolagi 

Tali: O Kaino ma Apelu. 

e. O ai e matua, a o ai foi e laititi? 
 

Tali: O Kaino e matua, a o Apelu e laititi. 

 
 

i. O le a le uiga o le igoa o 

Kaino? Tali: Ua maua. 

o. O le a le galuega a Kaino? 

Tali: O le faifaatoaga 

 
u. O le a le galuega a Apelu? 

Tali: O le fai 

lafumanu. 

 



SOLO: Ia aôoaôo i le vasega le solo ua saunia. 

 
O Kaino ma Apelu o le uso i lǕua 

O Atamu ma Eva Ǿ la matua 

Sa fananau i le faatoaga matalasi 

O uluai fanau ia o le lalolagi 

 
AôOAôOGA: 

 

1. O Kaino ma Apelu, o uluai fanau ia o le lalolagi. 

2. O Kaino ma Apelu, o le fanau a Atamu ma Eva. 
 

TATALO:  
 

Ia saunia e lau susuga i le faiaoga se tatalo e faaiu ai le aoga. 

 

 

 



 

 
 

 

ASO SA: 25 FEPUARI 2018 
 

MATAUPU:  O LE MATAGI PO O LE  SAVILI  

 
SINI:  Ia aôoaôo le vasega ia malamalama, o le matagi po o le savili, o 

le isi lea o mea taua na faia e le Atua. 

TUSI FAITAU:  Kenese 3:8 / Kenese 8:1 (mo le faiaoga) 

Kenese 8:1 (mo le vasega) 

 
ñUa manatua e le Atua, ma mea ola uma, ma manu vaefa uma sa i 

le vaa ma ia. Ua faôaagi atu e le Atua le matagi i le lalolgi, ona 

mǕui ai lea o le vai.ò 

 
FESOASOANI MO FAIAOGA  

 
O le matagi po o le savili, o le isi lea o mea taua na faia e le Atua i le lalolagi. 

I le tala ia Atamu ma Eva (Kenese 3:8), na laua faalogo ai i le siufofoga o le Atua o loo savali i le 

faatoaga, i le itu aso e agi malie mai ai le matagi. 

Na faaagi e le Atua le matagi i le lalolagi, ona maui ai lea o le vai, o le lolo lea na faasaoina ai 

Noa ma lona aiga. 

 
O le matagi po o le savili, e aumaia le ea mǕlȊ i o tatou tino. E aumaia le sasala o manogi o 

fuga o laau. E le gata i lea, e fesoasoani i vaôa failǕ pe a o i luga o le sami. E aoga foi i mea 

taalo a le fanau, e pei o le faaleleina o maua, vaalele pepa, paluni, peôapeôa ma isi. 

 
E faigofie ai foi ma vave ona mamago ai le tagamea a tina pe a faatautau i fafo po o totonu foi o 

se fale taalaelae. 

 
GALUEGA FAATINO:  

 

1. Ia saunia e lau Susuga i le Faiaoga se maua. Ia faalele le maua i le vaiaso atoa a o leôi oo 

i le aso Sa e fai ai lenei mataupu. 

 
PESE: Ia aoaoina le pese ua saunia 



 

 

NA FAIA E LE ATUA LE MATAGI  
 

1. Na faia e le Atua le 

matagi E aoga mo le 

lalolagi 

A agi mai i Sisifo 

E mǕlȊ ai lou tino 

 
Tali: E agi agi malie lava 

Fafati mai peau o le vasa 

E agi agi faasolosolo 

I lalo o laau paolo 
 

2. Na faia e le Atua le 

matagi Mo tagata 

taitoatasi 

A agi mai i Sasaôe 

Ua ta fia lele pei o le tavaôe 

 

 
 

AôOAôOGA: 
 

1. Na faia e le Atua le matagi, po o le savili. 

2. E taua le matagi po o le savili ia i tatou uma 
 

TATALO:  
 

Faafetai le Atua mo le matagi poo savili. E faamalȊ ai o matou tino i taimi e tetele ai le mugalǕ. 

AMENE. 
 



 
MANATU TAIALA  O MATI:  E LELEI  IESU 

 

O le manatu aoao ua fia faamamafaina mo lenei masina, ñE lelei Iesu.ò O le faamoemoe 

maualuga, ia aoao le fanau ina ia malamalama, e le gata o Iesu o le Alo o le Atua, a ia latou iloa 

le natura ma le ola faale-tagata na soifua ai Iesu i le lalolagi. 

ASO SA: 4 MATI 2018 
 

MATAUPU:  UA FAôAOSOOSOINA IESU I LE VAO. 

 
SINI:  Ia aôoaôo le vasega ia malamalama, na faaosoosoina Iesu e Satani 

i le vao. 

UPU FAAMAU:  Salamo 107:1 
 

ñVivii atu ia outou i le Alii, aua e lelei lava o ia, aua e faavavau 

lava lona alofa.ò 

TUSI FAITAU:  Mataio 4:1-11 (mo le 

faiaoga) Mataio 4:10

 (mo le vasega) 

 
ñOna fetalai atu lea o Iesu ia te ia, Ina alu ese ia oe Satani; aua 

ua tusia, e te ifo atu i le Alii lou Atua, ua na o ia lava e te auauna 

i ai.ò 

 
FESOASOANI MO FAIAOGA  

 
A o i ai Iesu i le vao i ao ma po e fasefulu (40), e leôi taumafa lava i se meaai. Ua oo ane foi le 

lagona o le fia ai. Ona alu ane lea o lǛ faaosooso po o Satani ma fai ane ia te ia, ñAfai o oe o le 

alo o le Atua, ina fetalai atu ia, ia liu areto nei maa.ò O Iesu o le tagata atoatoa, a o ia foi o le Alo 

o le Atua. E mafai ona faaliliu e Iesu maa e fai ma areto ma ai ai. Ae peitai, e lei usitai Iesu ia 

Satani. E tusa lava pe mole lona manava, e le faia lava le mea o manao ai Satani. 

 
Ua ave Iesu e Satani i le tumutumu o le falesa maualuga ma fai i ai, e oso ifo i lalo. O le a o atu 

foi agelu a le Atua e sapo i nei teôi ua paôȊ i le eleele. E leôi usitai foi Iesu ia Satani. 

 
Ua toe ave foi Iesu i le mauga maualuga ma faôaali i ai malo uma o le lalolagi na te avatua mo 

ia, pe afai e ifo atu ia te ia. A ua fetalai atu Iesu, ñ Alu ese ia oe Satani. Na o le Atua e toatasi e 

pule aoao ma tatou ifo i ai. 

 
Ioe, e tiga lava le fiaai o Iesu, tiga le tele o lana pule, tiga foi le tele o mea lelei ma le mamalu ua 

faali mai ia te ia, e leôi manao lava i ai. 



 

 

GALUEGA FAATINO:  

 
 

1. Valivaliga Ata: Ia fai ni kopi o le ata ua saunia ma tufa i le vasega e galulue ai. 

2. UPU FAAMAU:  Ia tauloto le upu faamau ua saunia. (Salamo 107:1) 
 

PESE: 
 

Á Iesu o le fili o tamaiti/ Satani o le fili o tamaiti. 

 
 

AôOAôOGA: 
 

1. Aua tatou te naôo ai. 

2. Aua le fia viia ma le fia pule. 

3. Ia tumau lo tatou lelei e pei o Iesu. 
 

TATALO:  
 

Faafetai le Atua ua e faia i matou ina ia foliga i lau Afio. AMENE 

 

 
 FAôAOSOOSOGA 1. 

 

FAôAOSOOSOINA IESU E FAôALIU ARETO O MAA 

 

 



FAôAOSOOSOGA 2: 
 

E AVE UMA MA IESU MALO UMA O LE LALOLAGI PE A IFO I LE TIAPOLO  

 
 

  

 

FAôAOSOOSOGA E 3: OSO I LALO MAI I LE MALUMALU AE SAPO E AGELU  

 


